
Nafarroako Gobernuko Osasuneko kontseilariak hauxe jakinarazten du, Unión del Pueblo Navarro talde parlamentarioari atxikitako foru-parlamentari Leticia San Martín Rodríguez andreak idatziz erantzuteko eginiko galderari loturik (11-26/PES-00005):
Ikerketa Batzordea eratu eta hark zenbait elkarrizketa egin ondotik, hauxe ondorioztatu da: ordura arte jasotako testigantzen arabera, hasierako salaketan deskribatutako egitateen parte handi bat berresten duten zantzu sendo eta koherenteak egiaztatu direla, eta idazkariaren bidez jakinarazi da beharrezkotzat jotzen dela kautela-neurriak hartzea salatzaileak babesteko.
Profesionalen zuzendaria ados dago kautela-neurri bat hartzearekin, sexu-jazarpena prebenitzeko eta hari aurre egiteko protokoloak aurreikusten eta ahalbidetzen duen bezala. Hala, Osasunbidea-Nafarroako Osasun Zerbitzuaren gerenteari helarazten dio, antolamendu-neurri bat izan dadila proposatuz; alde horretatik, adierazten da ez duela ekartzen ahal haien lan-baldintzak funtsean aldatzea edo haien eskubideak murriztea —hau da, lantokiz aldatzea ikerketaren xede diren jokabideen egilea dela jakinarazi zaion pertsona—, eta, protokoloak aurreikusten duen bezala, salatzaileak eta ustezko biktimak babestea eta errepresaliak saihestea.
Osasunbidea-Nafarroako Osasun Zerbitzuaren zuzendari gerenteak lantokiz aldatzea proposatu dio jakinarazpenaren xede den pertsonari, harik eta Sexu-jazarpena eta/edo sexuan oinarritutako jazarpena prebenitzeko eta esku hartzeko Protokoloaren Ikerketa Batzordearen lanak amaitu arte.
Erabaki hori sinatu da, eta, 2026ko urtarrilaren 13tik aurrera, pertsona horrek ez du lan egiten Nafarroako Ospitale Unibertsitarioan, baizik eta Osasunbidea-Nafarroako Osasun Zerbitzuaren beste eremu batean.
Ikerketa Batzordeak zerbitzu horri atxikitako langileei elkarrizketak egiten jarraitzen du, eta aurreikusten du txosten bat eginen duela Protokoloak zehazten dituen epeetan.
Hori guztia jakinarazten dizut, Nafarroako Parlamentuko Erregelamenduaren 215. artikuluan xedatzen duena betez.

